
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৫৪৮
বলাকা





তাকাস নে ফিরে।
সম্মুখের বাণী
নিক তোরে টানি
মহাস্রোতে

পশ্চাতের কোলাহল হতে
অতল আঁধারে— অকূল আলোতে






এলাহাবাদ

রাত্রি। ৩ পৌষ ১৩২১







দান








হে প্রিয়, আজি এ প্রাতে
নিজ হাতে
কী তোমারে দিব দান?
প্রভাতের গান?
প্রভাত যে ক্লান্ত হয় তপ্ত রবিকরে
আপনার বৃন্তটির ’পরে।
অবসন্ন গান
হয় অবসান।


হে বন্ধু, কী চাও তুমি দিবসের শেষে
মোর দ্বারে এসে?
কী তোমারে দিব আনি?
সন্ধ্যাদীপখানি?

এ দীপের আলো, এ যে নিরালা কোণের—
স্তব্ধ ভবনের।

তোমার চলার পথে এরে নিতে চাও জনতায়?
এ যে হায়
পথের বাতাসে নিবে যায়।

	        এই পাতাটি অন্য কোনো ভাষায় উপলব্ধ নয়।

